
Forsætisnefnd 

Ráðhús Reykjavíkur 

Tjarnargötu 11 

101 Reykjavík 

 

Tillaga fulltrúa í ungmennaráði Laugardals, Háaleitis og Bústaða um bætt aðgengi að 

viðtalsmeðferð fyrir nemendur í grunnskólum Reykjavíkur 

Á fundi borgarstjórnar þann 14. febrúar 2023 var samþykkt að vísa svohljóðandi tillögu fulltrúa 

í ungmennaráði Laugardals, Háaleitis og Bústaða um bætt aðgengi að viðtalsmeðferð fyrir 

nemendur í grunnskólum Reykjavíkur til meðferðar velferðarráðs: 

Lagt er til að borgarstjórn feli skóla- og frístundaráði og velferðarráði að finna leiðir til að bæta 

aðgengi grunnskólanema að viðtalsmeðferðum innan grunnskólanna í Reykjavík og að tillaga 

um úrbætur liggi fyrir eigi síðar en haustið 2023. 

Tillagan var lögð fram ásamt umsögn velferðarsviðs, á fundi velferðarráðs 26. apríl 2023. 

Ástrós Eva Einarsdóttir, fulltrúi í ungmennaráði Laugardals, Háaleitis og Bústaða, tók sæti á 

fundinum og kynnti efni tillögunnar. 

Velferðarráð lagði fram svohljóðandi breytingartillögu: 

Lagt er til að velferðarsvið í samstarfi við skóla- og frístundasvið finni leiðir til að bæta aðgengi 

grunnskólanema að ráðgjöf innan grunnskólanna í Reykjavík og að tillaga um úrbætur liggi 

fyrir eigi síðar en haustið 2023. 

Breytingartillagan var samþykkt.  

Fulltrúar Samfylkingarinnar, Framsóknar og Pírata lögðu fram svohljóðandi bókun: 
 
Meirihlutinn fagnar tillögu fulltrúa í ungmennaráði Laugardals, Háaleitis og Bústaða um 
bætt aðgengi að viðtalsmeðferð fyrir nemendur í grunnskólum Reykjavíkur. Mikilvægt er 
að grunnskólanemar geti leitað ráðgjafar hjá fagaðila innan síns skóla. 
 

Fulltrúi Sósíalistaflokks Íslands lagði fram svohljóðandi bókun: 
 

Fulltrúi sósíalista styður heilshugar tillögu fulltrúa ungmennaráðs Laugardals, Háaleitis 
og Bústaða um bætt aðgengi að viðtalsmeðferð fyrir nemendur í grunnskólum 
Reykjavíkur. Mikilvægt er að aðgengi fyrir nemendur sé gott og í þeirra nærumhverfi. 
 

Fulltrúi Flokks fólksins lagði fram svohljóðandi bókun: 
 
Nú bíða 2450 börn eftir aðstoð fagfólks, flest bíða eftir sálfræðingi. Um helmingur þessa 
lista hefur aldrei fengið neina íhlutun fagfólks. Námsráðgjafar gera án efa eins og þeir 
geta. Í fjölda tilfella er ósk foreldra og barnanna sem bíða aðstoðar að fá tækifæri til að 
opna á sín mál við sálfræðing, aðila sem þau geta treyst og sem veit hvernig vinna á 
áfram í málinu. Sálfræðingur ræðir að sjálfsögðu ekki við neitt barn nema með vitneskju 
og samþykki foreldra þess. Í viðtali fær barnið tækifæri til að ræða við fagaðila eins og 



aldur og þroski þess leyfir. Í samtali barns og sálfræðings hlustar sálfræðingurinn ekki 
einvörðungu á orð barnsins heldur er með einbeitingu á fjölmörgum öðrum atriðum í fari 
og háttum barnsins. Fagaðili horfir á líkamsmál og hlustar eftir raddblæ og augna- og 
svipbrigðum til að lesa og meta líðan, kvíða og áhyggjustig barnsins. Eitthvað sem barn 
segir getur vakið sálfræðinginn til meðvitundar um að það þurfi að skoða málið nánar. 
Það getur leitt til þess að barn opni sig frekar um hluti sem ella hefðu ekki komið upp á 
yfirborðið. Samtal við sálfræðinginn er því lykilatriði og stundum getur fátt annað komið í 
staðinn. 

 
Forsætisnefnd er hér með tilkynnt um afgreiðslu málsins.  

 

Virðingarfyllst 

 

Rannveig Einarsdóttir 

sviðsstjóri velferðarsviðs 

 

 

Afrit: 

Hulda Valdís Valdimarsdóttir, verkefnastjóri, skóla- og frístundasvið 

 

Hjálagt:  

Umsögn velferðarsviðs um tillögu fulltrúa í ungmennaráði Laugardals, Háaleitis og Bústaða um bætt 

aðgengi að viðtalsmeðferð fyrir nemendur í grunnskólum Reykjavíkur, lögð fram á fundi velferðarráðs 

26. apríl 2023.  

